
				এই পাতাটির মুদ্রণ সংশোধন করা প্রয়োজন। 
নিশীথ-চিন্তা فy}
শোক-সন্তপ্ত এবং বিরহ-বিধুরের পক্ষেও রাত্রি এইরূপ জ্বালাময়ী ও ভয়ঙ্করী। যাহার হৃদয় শোক-দহনে দগ্ধ হইয়াছে, কিংবা প্ৰিয়-বিচ্ছেদ-বিষে জর্জরিত হইতেছে, সে দিবসে কোন প্রকারে আপনাকে পাসরিয়া থাকিতে পারে, এবং এ কথায়, ও কথায় অন্তরের নিগুঢ় কথা, বিস্মৃত হইতে পারে। কিন্তু রাত্রির নিঃশব্দ মুহূৰ্ত্তে তাহার হৃদয়েৱ- আগুন যখন দ্বিগুণিত বেগে জ্বলিয়া উঠে, কে তখন তাহা নিবারণ করে ? অনেকেই জ্যোৎস্নধৌত ধবল-যামিনীকে সুখ-যামিনী এবং অন্ধকারময়ী রজনীকে দুঃখের দীর্ঘ-যামিনী বলিয়া ব্যাখ্যা করিয়া থাকেন। যাহারা এইরূপ প্ৰভেদ প্ৰত্যক্ষ অনুভব করেন, তাহারা অবশ্যই সুখীর মধ্যে গণ্য ; দুঃখীর পক্ষে জ্যোৎসু এবং অন্ধকার উভয়ই এক, পূর্ণিমা এবং অমাবস্যা অভিন্ন পদাৰ্থ ; দুই-ই আশাশূন্য, আশ্বাস শুন্য, বিষাদপূর্ণ, তাপ-প্ৰদ। যেখানে চন্দ্ৰমার অলস জ্যোৎসু তটিনীর সৈকত-বক্ষে নিপতিত হইয়া নিদ্ৰিতবৎ প্ৰতীয়মান হইয়াছে, অথবা লতাকুঞ্জে শ্যামল পত্রাবলীর অন্তরে অন্তরে প্রবিন্ট হইয়া যেন বিলাস-বিষাদে দুলিয়া পডিয়াছে, তাদৃশ স্থানও দেখিয়াছি ; এবং যেখানে তমোময়ী নৈশ-শোভা তরু লতা, বন উপবন, গিরি গুহা এবং জল স্থল, সমুদয় বিশ্ব এক আবরণে আবৃত করিয়া সেই এক রোমহর্ষণ ভীষণ মুৰ্ত্তিতে বিরাজ করিয়াছে, সে স্থানও প্ৰত্যক্ষ করিয়াছি। যাহার হৃদয়ের মৰ্ম্মস্থান হইতে সত্যত হাহাকার ধ্বনি অস্থিপঞ্জির ভাঙ্গিয়া বাহির

